
				এই পাতাটির মুদ্রণ সংশোধন করা প্রয়োজন। 
SWe সাহিত্য-পরিষৎ-পত্রিকা Ι εφηξεί
কানিংহাম এই ইষ্টকনিৰ্ম্মিত অংশে যে খোদিত লিপি প্ৰাপ্ত হন, তাহ খৃষ্টীয় সপ্তম শতাব্দীর অক্ষরে লিখিত । সম্ভবতঃ ইহা হৰ্ষবৰ্ধনকৃত জীৰ্ণোন্ধারের সমসাময়িক। অশোকন্তম্ভের গর্কের প্রাঙ্গণগুলি দেখিলে পূর্বোক্ত অনুমান সত্য বলিয়া বোধ হয়। বৰ্তমান মন্দির প্রাঙ্গণের দশ ফুট নিয়ে চুনারের চতুষ্কোণ প্রস্তরখণ্ডাচ্ছাদিত প্রাঙ্গণ আবিষ্কৃত হয়; ইহার নিয়ে স্তম্ভের প্রস্তর মার্জিত নহে। অশোকস্তম্ভের চতুস্পার্শ্বস্থ রেলিং এই প্ৰাঙ্গণের উপরে স্থাপিত। সুতরাং ইহাই নিশ্চিত যে, ইহাই অশোকনিৰ্ম্মিত বিহার • বা মন্দিরের প্রাঙ্গণ । ইহার পাঁচ ফুট উদ্ধে মথুয়ার রক্তবর্ণ প্রস্তরের প্রাঙ্গণ। এই প্রাঙ্গণ সম্ভবতঃ কনিষ্কের সময়ে নিৰ্ম্মিত। ইহা ব্যতীত পূৰ্বোক্ত বোধিসত্ত্বমূৰ্ত্তি স্তম্ভ ও ছত্র এবং বহুসংখ্যক মূৰ্ত্তি ও অন্যান্য দ্রব্যাদি এই প্ৰস্তরনিৰ্ম্মিত। মন্দিরের উত্তরের সঙ্ঘারামের বুদ্ধমূর্তিটিও এই প্ৰস্তরে নিৰ্ম্মিত। ইহার তিন ফুট উপরে পুনরায় চুনারের প্রস্তরনিৰ্ম্মিত প্ৰাঙ্গণ দেখা যায়, ইহা অসমান এক প্রস্তরখণ্ডনিৰ্ম্মিত। অশোক হইতে কনিষ্কের সময় পৰ্য্যন্ত বৌদ্ধধৰ্ম্মের চরমোৎকর্ষের সময়, এই নিমিত্ত এই উভয় প্রাঙ্গণের ব্যবধান কনিষ্ক ও হর্ষবৰ্দ্ধনের প্রাঙ্গণের ব্যবধান অপেক্ষা অধিক, কারণ সর্বাপেক্ষা অধিক উন্নতির সময়ে স্তুপ প্রভৃতি অধিক সংখ্যায় নিৰ্ম্মিত হইয়াছিল। কুষানবংশীয় সম্রাটগণের অধঃপতন ও প্ৰাচীন গুপ্তরাজবংশের অভু্যদয়ের সহিত বৌদ্ধধর্মের অবনতি আরম্ভ হয়; সুতরাং এই সময়ে বৌদ্ধবিহার ও স্তুপ প্রভৃতি অপেক্ষাকৃত কম নিৰ্ম্মিত হইয়াছিল। এই হেতু কনিষ্ক ও হর্ষের প্রাঙ্গণের ব্যবধান অপেক্ষাকৃত অল্প। ইহার দুই ফুট উচেই বৰ্ত্তমান মন্দিরের প্রাঙ্গণ। বৌদ্ধধৰ্ম্মের শেষ দশায় সম্ভবতঃ অতি অল্পসংখ্যক স্তুপই নিৰ্ম্মিত হইয়াছিল, এই নিমিত্ত এই দুই প্রাঙ্গণের ব্যবধান সর্বাপেক্ষা অল্প। পরে নবাবিষ্কৃত মন্দিরে দেখা যায় যে, চুনারের ও মথুরার উভয় স্থলের প্রস্তরই মন্দিরনিৰ্ম্মাণকালে ইষ্টকের সহিত ব্যবহৃত হইয়াছে। ইহা হইতে অনুমান হয় যে, অশোক চুনারের প্রস্তরে তাহার নিৰ্ম্মিত স্তুপ ও বিহারাদি নিৰ্ম্মাণ করান। কনিষ্ক বহু অর্থব্যয়ে মথুরা হইতে আনীত প্রস্তরে তাহার সময়ের নিৰ্ম্মাণকাৰ্য্য সম্পন্ন করেন। হর্ষবৰ্দ্ধন চুনারের প্রস্তর পুনরায় ব্যবহার করিয়াছিলেন। সর্বশেষে পালরাজগণ ক্ষুদ্র উপলখণ্ড, চুণ ও শুরকীর সহিত মিশ্ৰিত করিয়া TSf3 24 farft Na
মহীপালের পূর্বোক্ত খোদিত লিপি হইতে জানা যায় যে, আটটি মহাস্থানের (অর্থাৎ পবিত্ৰ স্থানের ) ধ্বংসাবশেষ হইতে প্রস্তর সংগ্ৰহ করিয়া একটি নূতন গন্ধকুটী নিৰ্ম্মিত হয়। নবাবিষ্কৃত মন্দিরের ভিত্তি সম্ভবতঃ এই গন্ধকুটীর ভিত্তি। কপিশা হইতে মহিমুর পর্য্যন্ত বিশাল সাম্রাজ্যের অধীশ্বর অশোক অজস্র অর্থব্যয়ে তাহার নিৰ্ম্মিত সমুদয় বিহার ও স্তম্ভাদি সৰ্ব্বাঙ্গসুন্দর করিয়াছিলেন। তঁহার স্তম্ভ দর্পণের ভায় মন্থণ। অপেক্ষাকৃত ক্ষুদ্র নৃপতি ও অসভ্য জাতি

atts-ites citfirs fift utter, VR-"ures v. Cunningham's Stupa of Bharhuk plate XIII and p, 110.

